
Saxofonista bat 
baterijole bi aitabitxiarena egiten 
eta bi baxujole bizkartzain. 
Eta bere saxoa 
sexien artean sexiena 
eta oihanetik baletor 
aztintzaile beltzek 
bihotza martxan jarri eta eten egiten digute 
Jean eta bioi. 
Hasieran lotsati gaude 
eta oina soilik mugitzera ausartzen gara 
baina Joshua‐k 
bere hanken espasmo erritmikoekin 
lotsa kentzen dizu 
eta bere edertasunarekin 
eta bere irribarrearekin 
nahastu egoten naiz 
eta hor airean 
zintzilikaturiko akordea 
eskuarekin laztanduz 
begiak ixten ditut. 
Beltzek sorbaldak talka eginez 
elkar agurtu eta zoriontzen dira. 
Bitartean, baxujole zuriak 
betaurrekoak kendu 
eta bere baxuari esker 
munduko soinuen bitartez 
ikusmena berreskuratzen du 
orainari zentzua emanez.  
Amaieran, Joshua, Brian eta Greg 
era berezi batean lepoan ferekatu ditu. 
Metroan nago 
eta ez diot errealitateari 
jaramonik egin nahi. 
Joshuak, bere saxoa barik 
erdi‐jainkoa izaten jarraitzen ote duen 
galdetzen diot nire buru iletsuari. 
Agia ez. 
 
 
 
 

 
Agian Charlie Parkerrekin 
hitz egiten egon eta gero 
gura artean 
errefuxiatu behar du 
bere arima lurtarra. 
 
Go Back Panters! Go! 
 
 
 
 
 
 
 
 
 

 


